ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    1. Ընթացիկ իրավիճակը և իրավական ակտի ընդունման անհրաժեշտությունը․
    Նախագծի ընդունման անհրաժեշտությունը պայմանավորված է ՀՀ ՆԳՆ բարեփոխումների շրջանակներում կանոնադրական խնդիրների լուծման, ՀՈԳՎ, ՔՈԳՎ, ՈԶ գվարդիայի ձևավորման և հետագա գործունեության ապահովման անհրաժեշտ ոչ միայն տրանսպորտային միջոցների, այլ նաև՝ գույքի, համակարգչային տեխնիկայի, այլ սարքեր-սարքավորումների, ծրագրային ապահովման ծառայությունների և այլնի ձեռքբերման հանգամանքով։

    2. Կարգավորման նպատակը և բնույթը․
    Նախագծով առաջարկվում է Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման 1-ին կետի 17-րդ ենթակետում նշված «նախարարությանն անհրաժեշտ տրանսպորտային միջոցների ձեռքբերմանը» բառերը փոխարինել «նախարարության կարիքների բավարարմանը» բառերով։
    Փոփոխության անհրաժեշտությունը պայմանավորված է այն հանգամանքով, որ ՀՀ ՆԳՆ բարեփոխումների շրջանակում կանոնադրական խնդիրների լուծման նպատակով անհրաժեշտություն է առաջացել ձեռք բերել ոչ միայն տրանսպորտային միջոցներ, այլ նաև՝ գույք, համակարգչային տեխնիկա, այլ սարքեր-սարքավորումներ և այլն։ 

    3. Կապը ռազմավարական փաստաթղթերի հետ.
    Նախագիծը բխում է ՀՀ կառավարության 2021 թվականի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրով հաստատված ժամանակացույցի պարեկային ծառայության նյութատեխնիկական հագեցվածության ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 3-րդ կետ), ՀՀ կառավարության 2024 թվականի նոյեմբերի 15-ի թիվ 1803-Լ որոշմամբ հաստատված Հայաստանի Հանրապետության ոստիկանության բարեփոխումների իրականացման ռազմավարությունից և դրանից բխող 2024-2026 թվականների գործողությունների ծրագրով սահմանված` քրեական և համայնքային ոստիկանության զարգացման պահանջներից։

    4.Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․
    «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

    5. Նախագծի մշակման գործընթացում ներգրավված ինստիտուտները և անձինք.
    Նախագիծը մշակվել է Հայաստանի Հանրապետության ներքին գործերի նախարարության կողմից։

    6. Ակնկալվող արդյունքը.
    Հայաստանի Հանրապետության ներքին գործերի նախարարության գործունեության արդյունավետության բերելավում և նյութատեխնիկական հագեցվածության ապահովում։
											

		 
							ՀՀ ներքին գործերի նախարարություն

